
Republika e Kosovës
Republika Kosova-Republic of Kosovo
Qeveria –Vlada-Government

Zyra e Kryeministrit - Ured Premijera - Office of the Prime Minister

Zyra për Planifikim Strategjik - Kancelarija za Strateško Planiranje – Strategic Planning Office
THIRRJE E HAPUR
për përzgjedhjen e përfaqësuesit nga OSHC-të në panelin rekrutues të anëtarëve të Ekipit Vendor për Zhvillimin e Marrëveshjes Compact

Ekipi Vendor për Zhvillimin e Marrëveshjes Compact është një ekip i përbërë nga tetë specialist të fushave të ndryshme i cili është angazhuar me qëllim të lehtësimit të zhvillimit të një marrëveshje Millenium Challange Compact e cila pritet të arrihet mes Qeverisë së Republikës së Kosovës dhe Millenium Challange Coorporation (MCC). Me qëllim të rekrutimit të anëtarëve për dy pozita  të lira të Ekipit Vendor, Zyra e Kryeministrit shpallë thirrje të hapur për propozimin e përfaqësuesve nga OSHC-të për të marrë pjesë në panelin rekrutues për pozitat e lira në Ekipin Vendor.
Marrëveshja Compact është marrëveshje në bazë të së cilës Qeveria e Republikës së Kosovës mund të përfitojë grante nga MCC për implementimin e disa projekteve të cilat do të përcaktohen në vetë marrëveshjen. Projektet potenciale mbi të cilat janë pajtuar Qeveria e Kosovës dhe MCC kanë të bëjnë me fushën e energjisë, më konkretisht, gazifikimin e Kosovës. Sipas studimit të para-fizibilitetit, që është përfunduar si pjesë e procesit të zhvillimit të marrëveshjes Compact, projektet potenciale mbi të cilat është fokusuar vëmendja janë: 1. Zhvillimi i Sektorit të Gazit  në Kosovë, dhe 2. Rezervat për Balancimin e Sistemit të Energjisë.

Deri në arritjen e marrëveshjes Compact, Ekipi Vendor do të koordinojë hisedarët e përfshirë në sektorin e energjisë në Kosovë, do të shërbejë si urë lidhëse mes Qeverisë së Republikës dhe MCC dhe do të ndihmojë në marrjen e vendimeve të informuara nga ana e Qeverisë së Republikës së Kosovës (ndër të tjera). 

Me qëllim që procedura e rekrutimit të jetë sa më cilësore por edhe transparente është e rëndësishme përfshirja e shoqërisë civile në këtë proces; andaj dhe është hapur kjo thirrje sipas procedurave të CiviKos. 

Kriteret 

1.    Aktive më shumë se dy vite në sektorin e shoqërisë civile;

2.    Aktive në fushën e energjisë dhe/apo ambientit;

3.    Njohuri shumë të mirë të gjuhës Angleze.

Për të propozuar një kandidat/e, OSHC-ja duhet të dorëzojë dokumentet e mëposhtme:
1. CV të kandidatit/es që organizata e propozon; 

2. Certifikatën e regjistrimit të organizatës; 

3. Dëshmi rreth misionit dhe përvojës së organizatës (jo më shumë se 1 faqe A4)

Dokumentet e kompletuara duhet të dorëzohen përmes email: info@civikos.net, ose në zyret e Platformës CiviKos Rr. Bedri Pejani 7/A 10000 Prishtinë. 

Afati për dorëzimin e dokumenteve është data 17.08.2021, ora 16:00.
SHENIM: Kjo thirrje është e hapur për te gjitha organizatat e shoqërisë civile të regjistruara në Kosovë dhe nuk limitohet në anëtarësinë në Platformën CiviKos.
Në Rast të Procedurave të Votimit

Në rast se kemi më shumë se 1 kandidat që i plotësojnë kriteret atëherë do të shkohet me procedura të votimit, sipas Rregullores së Punës të CiviKos. Kandidater që marrin më së shumti vota do te përzgjidhen anëtar te Komitetit Nacional Koordinues.
Pas përfundimit të nominimit, paneli i përbërë nga një përfaqësues i Sekretariatit të Platformës CiviKos dhe një përfaqësues i  ZKM-së do të verifikojë nëse kandidatët e nominuar i plotësojnë kriteret e kërkuara. Të gjithë kandidatët që konstatohet që i plotësojnë kriteret e kërkuara do të përfshihen në listën përfundimtare për votim.

Menjëherë pas përpilimit të listës përfundimtare për votim, të gjitha OShC-të e regjistruara mund të votojnë për kandidatët e tyre të preferuar brenda një afati prej 5 ditësh nga hapja e procesit të votimit. Votuesit mund të hedhin votën e tyre me e-mail, postë të rregullt ose personalisht në zyrën e CiviKos. Votuesit mund të votojnë në mënyrë anonime me hedhjen e votës së tyre në kutinë e votimit në zyrën e CiviKos-it. Në cilëndo mënyrë të votimit, fletëvotimit duhet t’i bashkëngjitet edhe kopja e certifikatës së regjistrimit të organizatës.

Procesi i votimit do të organizohet dhe menaxhohet nga një komision i përbërë nga personeli i Sekretariatit të Platformës CiviKos. Pas zgjedhjeve, Komisioni shqyrton dhe numëron fletëvotimet dhe përcakton se cili(a) kandidat(e) ka marrë numrin më të madh të votave. Nëse dy kandidatë marrin numrin e barabartë të votave, vendi si përfaqësues i OShC-ve do të përcaktohet me short në mes tyre.

Për të reflektuar diversitetin shoqëror dhe të shoqërisë civile në Kosovë, inkurajohet nominimi i femrave, anëtarëve të komuniteteve jo-shumicë dhe grupeve të nënpërfaqësuara.

